
Brza saobraćajnica Kraljevo-Raška-Novi Pazar trebalo bi da počne da se gradi 1. maja 2027. godine, dok
je završetak projekta najavljen u roku od pet i po godina.
Predsjednik Srbije Aleksandar Vučić najavio je da će izgradnja brze saobraćajnice koja će povezati
Kraljevo, Rašku i Novi Pazar početi 1. maja 2027. godine.
Prema njegovim riječima, do početka radova potrebno je završiti  sve neophodne administrativne i
tehničke procedure. Najavio je i skoro potpisivanje okvirnog ugovora, nakon čega bi trebalo da uslijedi
zaključivanje ugovora za pojedinačne dionice. Vučić je istakao da bi realizacija ovog infrastrukturnog
projekta trebalo znatno da skrati vrijeme putovanja između Novog Pazara i Beograda. - Za tačno pet i po
godina od danas do Beograda ćete stizati za dva sata i 15 minuta. To je nešto o čemu ranije niko nije
mogao ni da sanja - rekao je Vučić. Najavljena saobraćajnica trebalo bi da unaprijedi povezanost Novog
Pazara i Raške s Kraljevom, Moravskim koridorom i drugim dijelovima Srbije. Očekuje se da bi bolja
putna infrastruktura mogla doprinijeti bržem protoku ljudi i robe, privlačenju investicija i razvoju privrede
i  turizma u ovom dijelu zemlje.  Detalji  o vrijednosti  projekta,  izvorima finansiranja,  tačnoj trasi  i
rokovima izgradnje pojedinačnih dionica trebalo bi da budu poznati nakon potpisivanja najavljenih
ugovora.

